REPUBLIKA E KOSOVES /
REPUBLIKA KOSOVA / KOSOVA CUMHURIYETI

C.nr.1059/12

GJYKATA THEMELORE NE PRIZREN, gjyqtari Arsim Hamzaj, me
sekretaren juridike Majlinda Shala, né kontestin e paditésve E., A., E. dhe E. S., té gjithé
nga Prizreni, té cilét me autorizim i pérfagéson av. B. N. nga Prizreni, kundér té paditurve
M. H., e vajzérisé S., F. S., S. Q., e vajzérisé S. dhe S. S., té gjithé nga Prizreni, té cilét
me autorizim i pérfagéson av. E. R.nga Prizreni, pér shkak té anulimit té testamentit, pas
mbajtjes sé shqyrtimit kryesor, me datén 13.05.2014, mori kété:

AKTGIYKIM

I. REFUZOHET kérkesépadia e paditésve E., A., E. dhe E. S., té gjithé nga
Prizreni, pérmes té cilés kané kérkuar gé té shpallet i pa vlefshém testamenti me shkrim i
pérpiluar né Gjykatén Komunale né Prizren, me numér Il Ndr.nr.147/97, i datés
29.12.1997, lidhur me paluajtshmériné-shtépiné e cila gjindet né Prizren, rr.”L. LI. R.”
nr..., e evidentuar si ngastér kadastrale nr...., né sipérfage prej 160 m2-ndértesé dhe
241m2-oborr, sipas fletéposedimit nr.2005 ZK Prizren, si térésisht e pa bazuar.

I1. Secila palé i barté shpenzimet e veta procedurale.

Arsyetim

Paditésit E., A., E. dhe E. S, té gjithé nga Prizreni, pérmes té autorizuarit té tyre
kané parashtruar padi kundér té paditurve M. H., e vajzérisé S., F. S., S. Q., e vajzérisé
S. dhe S. S, té gjithé nga Prizreni, duke theksuar se me aktvendimin e Gjykatés
Komunale né Prizren, T.nr.232/04, té datés 12.05.2009, éshté ndérpreré procedura e
shqyrtimit té trashégimisé sé té ndjerés A. S., e cila ka vdekur mé 20.07.2001 dhe
paditésit jané udhézuar né kontest civil gé té provojné pavlefshmériné e testamentit me
shkrim, i pérpiluar prané késaj gjykate me numér I11-Ndr.nr.147/97, té datés 29.12.1997.
Mes tjerash paditésit né padi kané theksuar se testamenti éshté pérpiluar pa praniné e
interpretit — pérkthyesit té gjuhés turke, pasi gé testamentlénésja nuk e ka njohur gjuhén
né té cilén éshté zhvilluar procedura me rastin e pérpilimit té testamentit dhe poashtu e
njéjta nuk ka gené e afté as fizikisht, as psiqikisht té paragitet para gjykatés. Andaj, kané
theksuar se testamenti &shté i pa vlefshém pér shkak té shkeljeve esenciale té dispozitave
ligjore nga ana e gjykatés pér shkak té paaftésisé sé trashégimlénéses si dhe pér shkak té
té metave té saj dhe i kané propozuar gjykatés gé té administrojé provat e propozuara
dhe kérkesépadiné ta aprovojé né térési si té bazuar.

Edhe pérgjaté shqyrtimit kryesor, i autorizuari i paditésve av. B. N. nga Prizreni,
ka ngelur prané padisé dhe kérkesépadisé, ndérsa né fjalén e tij té fundit ka theksuar se
testamenti, i cili kontestohet né kété céshtje juridike nuk mund té keté pasoja juridike,
ngase nuk éshté pérpiluar né pérputhje me dispozitat e vlefshme juridike, pasi gé nuk
éshté kontestuese se testamenti éshté pérpiluar né gjuhén serbo-kroate dhe se gjykatési ka
marré rolin e interpretit dhe nuk ka konstatuar né procesverbal faktin e njohjes sé gjuhés
nga ana e testamentlénéses dhe mbi bazén e té gjitha té lartcekurave, i ka propozuar
gjykatés gé testamentin ta shpallé té pa vlefshém dhe ta aprovojé kérkesépadiné e
paditésve. Shpenzimet e procedurés i ka kérkuar, pér specifikimin e té cilave ka marré
obligim gé té deklarohet né afat prej 3 dite.

Pérmes pérgjegjés me shkrim né padi, té paditurit, pérmes té autorizuarit té tyre i
kané kontestuar pohimet e paditésve si té pa baza, me arsyetimin se testamentlénésja ka
njohur miré gjuhén né té cilén éshté zhvilluar procedura, sepse e njéjta ka vijuar
shkollimin né gjuhén serbe, propozimi pér pérpilimin e testamentit éshté béré né gjuhén
serbe dhe éshté nénshkruar nga testamentlénésja me shkronja cirilike, gé vértetohet se e
njéjta ka njohur gjuhén dhe né bazé té raportit t¢ mjekut-specialist, e njéjta ka gené e afté
fizikisht dhe psigikisht né momentin e pérpilimit té testamentit. Andaj dhe nga arsyet e
lartcekura, kané propozuar qé kérkesépadia e paditésve té refuzohet si e pa bazé.

Edhe pérgjaté shqyrtimit kryesor, i autorizuari i té paditurve av. E. R. nga
Prizreni, ka deklaruar se mbetet né térési si né pérgjigjen né padi, ndérsa né fjalén e tij té
fundit ka theksuar se nga provat e administruara éshté vértetuar se testatorja paraprakisht
ka pérpiluar njé testament te avokati né gjuhén serbo-kroate, por té cilén nuk e ka
nénshkruar. Poashtu propozimin pér pérpilimin e testamentit gjygésor, e ka pérpiluar né
gjuhén serbo-kroate dhe testatorja éshté nénshkruar né alfabetin cirilik dhe sipas késaj
edhe testamenti éshté pérpiluar né té njéjtén gjuhé dhe testatorja éshté nénshkruar né
alfabetin cirilik. Nga dégjimi i déshmitaréve éshté vértetuar se testatorja ka njohur gjuhén
dhe me kérkesén e saj ka hequr doré nga interpreti dhe me vet faktin se testatorja ka
vdekur né moshén 77 vjecare, rrjedhé se e njéjta shkollimin e ka vijuar né gjuhén serbo-
kroate, pasi qé né até kohé nuk ka pasur shkolla né gjuhén shqipe dhe testamenti éshté
pérpiluar né gjuhén me té cilén testatorja i éshté drejtuar gjykatés. Ndérsa sa i pérket
gjendjes shéndetésore té testatores, me asnjé prové nuk éshté véné né déshim, se e njéjta
ka lénguar prej ndonjé sémundje, andaj dhe nga kéto arsye ka propozuar gjykatés qé
kérkesépadiné e paditésve ta refuzojé si té pa bazé. Shpenzimet e procedurés nuk i ka
kérkuar.

Pér vértetimin e drejté té gjendjes faktike gjykata ka administruar provat si né
vijim: shkresat e 1&ndés T.nr.232/04; testamentin 111 Nd.nr.147/97, té datés 29.12.1997,
raportin e mjekut specialist — neuropsikiatrit, té datés 15.12.1997; testamentin e pérpiluar
mé daté 23.12.1997 si dhe éshté béré dégjimi i déshmitaréve I. M. dhe S. D., nga Prizreni.

Gjykata pas vlerésimit té pohimeve té paléve ndérgjygése dhe provave té
lartcekura, né kuptim té nenit 8 té Ligjit pér Procedurén Kontestimore (LPK), me kujdes
dhe me ndérgjegje ka ¢muar ¢do prové veg e veg dhe té gjitha ato sé bashku dhe ka gjetur
se:

Kérkesépadia e paditésve éshté e pa bazuar.



Nga leximi i shkresave té l1éndés T.nr.232/04, gjykata ka konstatuar se né mes té
kétu paléve ndérgjygése éshté ndérpreré procedura e shqyrtimit té trashégimisé pér té
ndjerén A. S. dhe palét jané udhézuar né kontestin e rregullt civil pér té& provuar jo
vlefshmériné e testamentit.

Nga leximi i testamentit numér 111 Ndr.nr.147/97, té datés 29.12.1997, gjykata ka
konstatuar se me té njéjtin testatorja ka pérpiluar testament gjyqésor né praniné e
déshmitaréve.

Nga leximi i raportit té mjekut specialist — neuropsikiatrit, té datés 15.12.1997,
gjykata ka vértetuar faktin se testatorja A. S. ka gené né gjendje té miré shéndetésore,
fizike dhe psiqgike.

Nga leximi i testamentit té datés 23.12.1997, gjykata ka konstatuar se né emér té
té ndjerés A. S. éshté pérpiluar testamenti me datén 23.12.1997 né zyrén e avokatit,
mirépo té njéjtés gjykata nuk ia fali besimin, pasi gqé éshté pa nénshkruar nga ana e
testatoreés.

Gjykata ka dégjuar né cilési té& déshmitarit I. M. nga Prizreni, i cili para gjykatés
ka deklaruar se ka punuar si gjyqtar né 1éminé jo-kontestimore ku i kané zgjidhur té
gjitha céshtjet, pérfshiré edhe testamentin dhe me kérkesén e paléve kané shkuar edhe né
vendbanimin e paléve dhe né kété rast, testamenti éshté pérpiluar né banesén e testament-
Iénéses né lagjen “B.” né€ Prizren, ku kané qené té€ pranishém edhe dy déshmitaré dhe
gjaté pregaditjes sé procedurés pér hartimin e testamentit me palén kané komunikuar né
gjuhén turke, ndérsa me pajtimin e palés testamenti éshté pérpiluar né gjuhén serbo-
kroate, pasi gé e njéjta e ka kuptuar gjuhén dhe ka deklaruar se e kupton dhe né fund pas
njoftimit me pasojat, testamenti éshté nénshkruar nga testataroja dhe déshmitarét e
pranishém. Gjithashtu i njéjti ka deklaruar se nuk éshté angazhuar pérkthyesi gjygésor,
pasi gé pala e ka njohur gjuhén dhe arsyeja pse ka folur me palén né gjuhén turke, ka
gené sepse e njéjta pérshéndetjen kur kané hyré né banesén e saj ia ka béré né gjuhén
turke dhe paléve i éshté mundésuar pérdorimi i gjuhés sé tyre vetém nése ata e kané
kérkuar.

Gjykata ka dégjuar né cilési té déshmitarit edhe S. D. nga Prizreni, té cilit gjykata
pjesérisht ia fali besimin, i cili para gjykatés ka deklaruar se viti nuk i kujtohet, por ka
gené para luftés sé vitit 1999 kur e kané ftuar né njé banesé sé bashku me R. M. dhe kur
kané arritur aty nga ana e A. S. ka kuptuar se jané ftuar gé té jené déshmitaré né
testamentin, té cilin déshiron ta pérpilojé dhe né ndérkohé ka ardhur edhe gjyqtari dhe i
njéjti e ka pyetur se né cilén gjuhé déshiron té komunikojé ajo-testatorja dhe e njéjta
éshté pérgjigjur se i kupton té tri gjuhét si gjuhén shqipe, turke dhe serbo-kroate. Poashtu
nga ana e gjyqgtarit éshté pyetur se a déshiron mjek apo pérkthyes dhe e njéjta éshté
pérgjigjur se éshté né gjendje té 1€ testament dhe nuk i nevojitet pérkthyesi dhe
komunikimi me té ka vazhduar né gjuhén turke, ndérsa testamenti éshté pérpiluar né
gjuhén serbo-kroate, pasi gé testatorja ka deklaruar se e ka ndjekur shkollén né gjuhén
serbo-kroate.

Duke vepruar sipas udhézimeve té Gjykatés sé shkallés sé dyté, gjykata ka
administruar provat e lartcekuara dhe ka vértetuar se testatorja ka pérpiluar testament
gjygésor né praniné e déshmitaréve né gjuhén serbo-kroate, gjuha amétare e testatores ka
gené gjuha turke, se testatorja e ka ditur gjuhén serbo-kroate dhe se né procedurén e
pérpilimit té testamentit nuk éshté siguruar pérkthyesi i gjuhés turke pasi gé kété nuk e ka

kérkuar pala sepse e ka njohur gjuhén, andaj dhe ka vendosur si né dispozitiv té kétij
aktgjykimi.

Me nenin 88 té ligjit pér Trashégiminé (ligj i cili ka gené né fugi né kohén e
pérpilimit té testamentit) éshté paraparé se “ Nése testatori nuk éshté né gjendje gé ta
lexojé testamentin gé ia ka pérpiluar gjyqgtari, ky ia lexon testatorit né praniné e dy
déshmitaréve, e pastaj testatori né praniné e kétyre déshmitaréve deklaron se testamenti
éshté i tij dhe e nénshkruan testamentin ose e vé né té shenjén e gishtit tregues ”. Ndérsa
me nenin 187 par. 1 té Ligjit pér procedurén jashté-kontestimore (ligj i cili ka gené né
fugi né kohén e pérpilimit té testamentit) éshté e paraparé se “né qofté se testamenti éshté
pérpiluar né praniné e dy déshmitaréve pér shkak se trashégimlénési nuk di té lexojé,
gjyqtari do t'ia lexojé testamentin e pastaj trashégimlénési, pasi té deklarojé se éshté
testamenti i tij, né praniné e déshmitaréve do ta nénshkruajé ose do té vé né té gjurmén e
gishtit tregues”, ndérsa me paragrafin e dyté t& po kétij neni &shté paraparé se “ Né qofté
se trashégimlénési nuk di gjuhén gé éshté né pérdorim zyrtar né gjykaté ose éshté memec
ose i shurdhér, gjyqgtari me ané té interpretit té betuar do té lexojé testamentin, kurse
trashégimlénési me ané té interpretit do té deklarojé se testamenti éshté i tij ”.

Poashtu me nenin 96 par. 1 té Ligjit pér Procedurén Kontestimore (LPK) éshté
paraparé se “palét dhe pjesémarrésit tjeré né proceduré kané té drejté gé né procedurén
para gjykatés té pérdorin gjuhén e vet apo gjyhén té cilén e kuptojné”, ndérsa né
paragrafin 2 té té njejtit nen éshté paraparé “Né qofié se procedura nuk zhvillohet né
gjuhén e palés, gjegjésisht té pjesémarrésve tjeré né procedure, do té sigurohet sipas
kérkesés sé tyre pérkthimi gojarisht né gjuhén e tyre apo né gjuhén gé e kuptojné, i té
gjitha parashtresave dhe provave shkresore, si dhe i asaj gé parashtrohet né seancé
gjygésore”. Ndérsa né nenin 7 té té nejtit ligj éshté paraparé se “Palét kané pér detyré té
paragesin té gjitha faktet mbi té cilat i mbéshtesin kérkesat e veta dhe té propozojné
prova me té cilat konstatohen faktet e tilla”.

Duke marr parasysh té gjitha pretendimet e paléve ndérgjygése si dhe provat e
administruara né lidhje me kété ¢éshtje kontestimore, gjykata ka ardhur né pérfundim se
kérkesépadia e paditésve éshté e pa bazuar dhe se njejta duhet té refuzohet né térési,
sikurse né dispozitiv té kétij aktgjykimi. Gjykata ka vendosur né kété ményré, para se
gjithash, duke marr parasysh faktin se kérkesa e testatores pér pérpilimin e testamentit
éshté parashtruar né gjuhén serbo-kroate dhe né té e njéjta éshté nénshkruar me shkronja
cirilike, e cila kérkesé len té kuptohet se testatorja e ka ditur gjuhén serbo-kroate. Po
ashtu edhe né procesverbalin-testamentin e Gjykatés Komunale né Prizren i pérpiluar né
gjuhén serbo-kroate testatorja ka nénshkruar me shkronja cirilike e gé éshté i njéjti
nénshkrim si né kérkesén pér pérpilimin e testamentit. Né kété procesverbal-testament né
cilésiné e déshmitarit éshté edhe emri i S. D., i cili né kété ¢éshtje kontestimore éshté
dégjuar si déshmitar, i cili para késaj gjykate ka deklaruar se procesverbali éshté pérpiluar
né gjuhén serbo-kroate me pélgimin e testatores pasi gé ka deklaruar para gjyqgtarit se i
njeh té tri gjuhét si gjuhén turke, shgipe dhe gjuhén serbo kroate dhe e njéjta edhe e ka
nénshkruar procesverbalin. Késaj pjesé té déshmisé sé déshmitarit S. D., gjykata ia fali
besimin. Po ashtu edhe nga dégjimi i déshmitarit I. M. té cilit éshté konstatuar se
testatorja e ka njohur gjuhén serbo-kroate dhe ka pranuar ge procedura té zhvillohet né
kété gjuhé, pasi gé sipas ligjit pérkthyesi éshté siguruar vetém me kérkesén e paléve
mirépo kjo nuk éshté konstatuar né proces dhe e njéjta-testatorja né fund e ka nénshkruar
testamentin. Kétyre provave gjykata gjithashtu ia fali besimin, ngase jané né pérputhje té
ploté me dispozitat ligjore té lartcekura si dhe gjendjen faktike té vértetuar. Né anén
tjetér, gjykata nuk i mori pér bazé pretendimet e paditésve se testatorja nuk e ka ditur
gjuhén né té cilén éshté zhvilluar procedura si dhe e njéjta nuk ka gené né gjendje té miré

shéndetésore gé té jep testament, pasi gé té njéjtat jané né kundérshtim me provat e
administruara.

Mbi bazén e té lartcekurave dhe duke gené se paditésit nuk i kané ofruar gjykatés
prova té mjaftueshme dhe bindése, pérmes té cilave do té argumentohej e drejta e tyre né
anulimin e testamentit, kjo gjykaté nuk mundi ta aprovojé kérkesépadiné e paditésve,
respektivisht té njéjtén u deshté gé ta refuzojé né térési si té pa bazuar.

Né lidhje me shpenzimet procedurale, gjykata vendosi konform nenit 452 dhe
463.1 té LPK-sé, pasi é pala paditése i ka kérkuar shpenzimet por pér té njéjtat nuk i ka
specifikuar, ndérsa pala e paditur nuk i ka kérkuar shpenzimet procedurale.

Nga té lartcekurat u vendos si né dispozitiv té kétij aktgjykimi, e konform nenit
143 té LPK-sé.

GJYKATA THEMELORE NE PRIZREN
C.nr.1059/12, daté 13.05.2014

Sekretarja juridike Gjyqtari
Majlinda Shala Arsim Hamzaj

KESHILLE JURIDIKE: Kundér kétij aktgjykimi pala e pakénaqur ka té drejté
ankese né afat prej 15 dite pas pranimit té tij, Gjykatés sé Apelit né Prishting, e népérmjet
té késaj gjykate.



